
Sadananda Upanishad

ஸதா³நந்தோ³பநிஷத்

தச்ச²ம்யோராவ்ரு’ணீமஹே-இதி ஶாந்தி:
அதை²நம் ஸதா³நந்த:³ஸம்வர்தோ ஜைகீ³ஷவ்யஶ்ச நீலலோஹிதம் ருத்³ரமுவாச ।
ப⁴க³வந் கிமபவர்க³ம் ஸாத⁴யதீதி ।ஸ ஏதேப்⁴யோ ப⁴க³வாந் நீலலோஹித:
ப்ரோவாச । அந்தர்ப³ஹிர்தா⁴ரிதம் பரம்ப்³ரஹ்மாபி⁴தே⁴யம் ஶாம்ப⁴வம் லிங்க³ம்,
ஆதா⁴ரே த³ஹரேऽவ்யக்தே ஸ்வர்ணஸ்பா²டிகவைத்³ருமம் । நிரந்தராநுஸந்தா⁴நாத்
தத³ந்தர்தா⁴ரணே விது:³॥
சதுர்த³லம் த்³வாத³ஶாரம் த்³வ்யஶ்ரமவ்யக்தகம் ஶிவம் ।
த³ஹரேऽங்கு³ஷ்ட²மாத்ரம் தமுமாகாந்தமஹர்நிஶம் ।
அநிராகாரமாத்மாநம் த்⁴ரு’த்வா யாந்தி பரம் பத³ம் ॥
பராத் பரதரோ ப்³ரஹ்மா தத்பராத் பரதோ ஹரி: ।
தத்பராத் பரதோऽதீ⁴ஶஸ்தஸ்மாத் ஸ்யாது³த்தர: ஶிவ:॥
ஜாதவேத³ஸமவ்யக்தம் வ்யக்தாவ்யக்தம் பரம் ஸதா³ ।
தமாத்மஸ்த²ம் யேऽநுபஶ்யந்தி தீ⁴ரா: ।
தேஷாம் ஶாந்தி: ஶாஶ்வதீ நேதரேஷாம் ॥
அந்தர்தா⁴ரணஶக்தேந ஹ்யஶக்தேந த்³விஜோத்தமா: ।
ஸந்த்க்ரு’த்ய கு³ருணா த³த்தம் ஶைவம் லிங்க³முர:ஸ்த²லே ।
தா⁴ர்யம் விப்ரேண முக்த்யர்தே² ஶிவதத்த்வவிதோ³ விது:³॥
யேநாசிராத்ஸர்வபாபம் வ்யபோஹ்ய பராத்பரம் புருஷமுபைதி வித்³வாந் ।
அஸ்ய மாத்ரா அகாரோ ப்³ரஹ்மரூப உகாரோ விஷ்ணுரூபோ மகார: காலகால:

அர்த⁴மாத்ரா பரமஶிவ: ஓங்காரோ லிங்க³ம் ॥
யோऽஸௌ ஸர்வைஷு வேதே³ஷு பட்²யதே ஹ்யஜ ஈஶ்வர: ।
தஸ்மாத்தத்³தா⁴ரணாதே³தல்லிங்க³தே³ஹமலௌகிகம் ।
ம்ரு’தேऽபி தந்ந த³ஹ்யேத பி³லே சைதத்³விநிக்ஷிபேத ॥
நே கர்மணா ந ப்ரஜயா த⁴நேந த்யாகே³நைகேऽம்ரு’தத்வமாநஶு:॥

யோ வா ஸ்வஹஸ்தார்சிதலிங்க³மேகம் பராத்பர தா⁴ரயதே நரோ வா ।
தஸ்யைவ லப்⁴ய: பரமேஶ்வரோऽஸௌ நிரஞ்ஜநம் ஸாம்யமுபைதி தி³வ்யம் ॥
ஶிவலிங்க³த⁴ரம் விப்ரம் விபந்நம் த ந தா³ஹயேத் ।
யதி³ வா தா³ஹயேத்தஸ்ய ப்³ரஹ்மஹத்யா ததா³ ப⁴வேத் ॥
யதி³த³ம் லிங்க³ம் ஸகளம் ஸகளநிஷ்களம் நிஷ்கலம் ச ஸ்தூ²லம் ஸூக்ஷ்மம்
ச தத்பரம் ஸ்தூ²லே ஸ்தூ²லம் ஸூக்ஷ்மே ஸூக்ஷ்மம் காரணே தத்பரம் ச ॥
ஆத்மாநப⁴ரணிம் க்ரு’த்வா ப்ரணவம் சோத்தராரணிம் ।
த்⁴யாநநிர்மத²நாதே³வ பாஶம் த³ஹதி மாநவ: ।
அந்தர்ப³ஹிஶ்ச தல்லிங்க³ம் வித⁴த்தே யஸ்து ஶாஶ்வதம் ॥
அவித்³யாऽऽவரணம் பி⁴த்த்வா ப்³ரஹ்மண: ஸாயுஜ்யம் ஸலோகதாமாப்நோதி ।
ததி³த³ம்
லிங்க³ம் ப்ரீம் । ததி³த³ம் ௐ ஸத்யம் । யோ வித்³வாந் ப்³ரஹ்மசாரீ க்³ரு’ஹீ
வாநப்ரஸ்தோ² யதிர்வா ஸதா³நந்தோ³பநிஷத³ம் பட²தி ஸோऽக்³நிபூதோ ப⁴வதி ।
ஸ ஸத்யபூதோ ப⁴வதி ।ஸ்வர்ணஸ்தேயாத் பூதோ ப⁴வதி ।
ப்³ரஹ்மஹத்யாயா: பூதோ ப⁴வதி ।
ஸ ஸகலபோ⁴க³பு⁴க் தே³ஹம் த்யக்த்வா ஶிவஸாயுஜ்யமேதி । இத்யுபநிஷத் ॥
(ஶைவ-உபநிஷத:³)

இதி ஸதா³நந்தோ³பநிஷத் ஸமாப்தா ।

